
BERITA DOMESTIK: UUM DIPANDANG SEBAGAI UNIVERSITI LESTARI

AL

UUM ONLINE: Tertarik dengan program pengajian yang ditawarkan UUM CAS, sekumpulan
tenaga pengajar dari Institut Pendidikan Guru (IPG) Kampus Ipoh telah bertandang ke UUM,
baru-baru ini.

Kehadiran rombongan yang diketuai Ketua Unit Bimbingan dan Kaunseling, IPG Kampus Ipoh,
Dr. Mariah Kamaruddin telah disambut di Anjung Tamu yang mana mereka turut beramah
mesra dengan staf di situ.

Dr. Mariah berkata, kehadiran mereka ke UUM adalah bagi mengetahui lebih lanjut tentang
program-program yang ditawarkan di UUM CAS dan pada masa sama beliau juga berkongsi
pengalamannya pernah menjejakkan kaki ke UUM.

‘UUM sangat bagus dan profesional. UUM juga adalah universiti lestari. Semoga terus
cemerlang pada masa hadapan,” katanya.



Rombongan IPG Kampus Ipoh itu diiringi Penolong Pendaftar dari Pusat Pengajian Psikologi
Gunaan, Dasar dan Kerja Sosial (SAPSP), Halim Md Yatim yang membawa mereka meninjau
sekitar kampus.

Menurutnya, kedatangan tenaga pengajar tersebut adalah untuk berkongsi ilmu,
meningkatkan mutu perkhidmatan pensyarah Bimbingan dan Kaunseling serta menjadikan
UUM sebagai panduan dalam penzahiran pengurusan dan perkhidmatan yang berkualiti untuk
institut perguruan itu.

